
ڕکوودی سیاسی

ڕزگار ئەمین نژاد

بۆ زیاتر شـــیکردنەوەی چەمکی ڕکوود هەوڵ دەدەم ســـەرەتا شرۆڤەیەکی 
کورت و ســـادە بۆ تێرمێنۆلۆژیـــی ڕکوودی ئابووری بکـــەم و دواتر لەباری 
چەمکناسییەوە پێناسەی ڕکوودی سیاســـی بکەم، هەڵبەت لەم وتارەدا زیاتر 
زووم لەســـەر بزاڤ یا حیزبی سیاســـی دەکرێت. لە بەشـــی دووهەمی ئەم 
وتارەدا باس لە کۆنتێکســـتەکانی هاتنەئارای ڕکـــوود و هەروەها هۆکارەکانی 
ڕکوودی سیاســـی دەکەم، دواتر هەوڵی چارەســـەریی ڕکوودی سیاســـی 
دەخەینە بەر باس و لـــە کۆتاییدا دواوتەیەکی کورت پێشـــکەش دەکرێت.



پێشەکی
ـــەم قســـەیەی کارل مارکـــس  وەک پێشـــەکی ئ
بیـــر دەهێنمـــەوە کـــە دەیگـــوت: هـــەر 
ـــدا  ـــەڵ خۆی ـــرس لەگ ـــێ پ ـــەردەمێک کۆمەڵ س
دەهێنێـــت کـــە توانـــای چارەســـەرکردنی 
بۆیـــان هەبێـــت. هەڵبـــەت ســـەردەم یاخـــۆ 
ـــی  ـــەی مارکســـەوە دیاردەیەک ـــە ڕوانگ دەوران ل
میکانیکییـــە کـــە دەکـــرێ لـــە کۆنتێکســـتی 
تـــێ  لێـــی  دیالێکتیکیـــدا  ماتریالیزمـــی 
ـــرس”  ـــی “پ ـــب بوون ـــەڵام هاوتەریب ـــن، ب بگەی
بۆچوونـــی  لـــە  جیـــاواز  “ســـەردەم”،  و 
بابەتێکـــی  مارکـــس،  ماتریالیزمیانـــەی 
ئیمپێریکـــە و ئێمـــە لـــە ژیانـــی ڕۆژانەمانـــدا 
بـــەردەوام تاقییـــان دەکەینـــەوە. بـــۆ نموونـــە 
کاتـــێ بـــاس لـــە پرســـی ژینگـــە دەکەیـــن، 
ـــن  ـــک دەکەی ـــە گرفتێ ـــاس ل ـــتیدا ب ـــە ڕاس ل
ـــە  ـــە و ل ـــە ئێســـتامانەوە هەی ـــی ب کـــە پەیوەندی
ـــی دەزگا و  ـــازی، دامەزراندن ـــگای کولتوورس ڕێ
ڕێکخـــراوەی ژینگەپارێـــز و هەروەها هوشـــیاریی 
ـــەم  ـــەرکردنی ئ ـــۆ چارەس ـــەوڵ ب ـــەوە، ه مەدەنی
گرفتـــە دەدەیـــن. ئەگـــەر ژینگـــە گرفتـــی ئەمـــڕۆ 
نەبـــێ، بـــە دڵنیایییـــەوە ئامێـــر و ئیـــرادەی 
جیددیـــش بـــۆ چارەســـەرکردنی گرفتـــی 
ـــەی  ـــەم نموونەی ـــت. ئ ـــارادا نابێ ـــە ئ ـــە ل ژینگ
ـــە  ـــدا ئاماژەیەکیش ـــە خۆی ـــرا ل ـــێ ک ـــی ل باس
بـــۆ پەیوەندییەکـــی دیالێکتیکـــی لەمـــەڕ 
ـــەم  ـــەڵام ل ـــەردەم”، ب ـــرس” و “س ـــاردەی “پ دی
میانەیـــەدا “چارەســـەری” وەک پارامێترێکـــی 
ـــاراوە کـــە پێویســـتە ســـەرنجی  ـــە ئ ـــگ دێت گرن
ــاردەی  ــەر دیـ ــن. ئەگـ ــێ بدەیـ ــی پـ تایبەتـ
ــی  ــاردەی عەینـ ــەردەم دوو دیـ ــرس و سـ پـ
ـــی  ـــی زەین ـــەری دیاردەیەک ـــەوا چارەس ـــن، ئ ب
ــرس و  ــی دی، پـ ــە واتایەکـ ــە. بـ و نۆرماتیڤـ
ـــان  ـــە لەگەڵی ـــە ئێم ـــاردەن ک ـــەردەم دوو دی س
ــن  ــان دەکەیـ ــن، دەرکیـ ــن، دەیانبینیـ دەژیـ
و تەنانـــەت تـــا ڕادەیەکیـــش ئاگاییمـــان 
لەســـەر هـــۆکاری ســـەرهەڵدانیان هەیـــە، 
ــە  ــەری ئێمـ ــەوەی چارەسـ ــۆ دیتنـ ــەڵام بـ بـ

ـــەر  ـــن و ه ـــاواز دەبەی ـــێوازی جی ـــۆ ش ـــا ب پەن
ـــەی  ـــی ڕوانگ ـــە پێ ـــک ب ـــۆ لایەنێ ـــەس یاخ ک
ـــەدوای  ـــۆی ب ـــی خ ـــی توانای ـــە پێ ـــۆی و ب خ

ــن. ــەریدا دەگەڕێـ چارەسـ
لـــەو پرســـە  ڕکـــوودی سیاســـی١یەکێکە 
گرنگانەیە کە زەمەنمەندە و لە ســـەردەمێکی 
دیاریکـــراودا خـــۆی دەردەخـــات. هەڵبەت 
دیاردەی ڕکوود هەمیشـــە بـــە دوای دەورانی 
گەشـــە و زیندووییـــدا دەردەکەوێـــت و لە 
زۆر بـــواری جیـــاوازدا ئاماژەی پـــێ کراوە، 
بـــۆ نموونە لـــە ســـایکۆلۆژیی کۆمەڵایەتی، 
ئابووری، سیاســـەت و هتد. لە ســـایکۆلۆژیی 
کۆمەڵایەتیـــدا ڕکـــوود وەک خەمۆکی یاخۆ 
دۆخێکـــی ئانۆرمـــال پێناســـە دەکرێت کە 
ڕەنگـــە پەیوەندیی بەم بابەتـــەوە نەبێ، بەڵام 
لە بـــواری ئابـــووری و سیاســـیدا “ڕکوود” 
بـــە مانای ڕاوەســـتان یاخۆ مەنـــدی هاتووە، 
زۆرجار  کوردییشـــدا  زمانـــی  لـــە  هەڵبەت 
ســـوود لە وشـــەی “کەساســـی” وەرگیراوە. 
کاتێ لە باری ئاماژەناســـی و تێرمینۆلۆژییەوە 
ســـەیری چەمکی ڕکوودی سیاســـی بکەین، 
دەبینیـــن کـــە وێکچوونێکـــی زۆر هەیە لە 
ماناکردنـــی ئـــەم دوو دیاردەیـــەدا. بۆ زیاتر 
شـــیکردنەوەی چەمکی ڕکـــوود هەوڵ دەدەم 
بۆ  ســـەرەتا شـــرۆڤەیەکی کورت و ســـادە 
تێرمێنۆلۆژیی ڕکـــوودی ئابووری بکەم و دواتر 
لەباری چەمکناســـییەوە پێناســـەی ڕکوودی 
زیاتر  وتـــارەدا  لەم  بکەم، هەڵبەت  سیاســـی 
زووم لەســـەر بـــزاڤ یـــا حیزبی سیاســـی 
دەکرێت. لە بەشـــی دووهەمی ئـــەم وتارەدا 
باس لـــە کۆنتێکســـتەکانی هاتنەئارای ڕکوود 
سیاســـی  ڕکوودی  هۆکارەکانی  هەروەهـــا  و 
دەکـــەم، دواتر هەوڵی چارەســـەریی ڕکوودی 
سیاســـی دەخەینە بەر باس و لـــە کۆتاییدا 

دەکرێت. پێشـــکەش  دواوتەیەکـــی کورت 

تێرمینۆلۆژیی ڕکوود
کاتێ لـــە زانســـتی ئابووریدا باس لـــە ڕکوود 

١٢١گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤



دەکرێـــت، مەبەســـت لـــە تەعامولـــی نێوان 
بەرهەمی ئابووری و بـــازاڕی ئابوورییە. ڕکوودی 
ئابووری بە زمانێکی ســـادە بـــاس لە دۆخێکی 
ئابووری دەکات کە بەهـــۆی زێدەبەرهەمهێنانی 
کارخانەکانـــەوە دێتە ئاراوە، واتـــە کارخانەکان 
کاڵایەکـــی زۆر بەرهـــەم دێنن لـــە کاتێکدا 
بازاڕ لەگەڵ کەمبوونی مشـــتەریدا بـــەرەوڕووە. 
لـــە وەها دۆخێکـــدا کۆمەڵێ دیـــاردەی وەک 
وەســـتانی بەرهەمهێنـــان، داخرانـــی کارگە و 
کارخانـــەکان و هەروەهـــا دیـــاردەی بێکاری 
بەدوایـــدا دێت کـــە دواتر کاریگەریی لەســـەر 
ئابووریـــی وڵات دەبێـــت. ئەم قۆناغـــە بە پێی 
بـــەراوردی ئابووریناســـان، قۆناغێکی کاتییە کە 
لە چەنـــد مانگ تێناپەڕێـــت و دواتر لە ڕێگای 
سیاســـەتی ئابوورییەوە ڕێکار بۆ چارەسەرکردنی 
ئـــەم دۆخە دیـــاری دەکرێت کە یـــەک لەوانە 
زیادکردنی بودجە بۆ بووژاندنەوەی سیســـتەمی 

بێکارییە. نەهێشـــتنی  و  بەرهەمهێنان 
ســـەبارەت بـــە ڕکـــوودی سیاســـی ئێمە 
پێناســـەیەکی تۆکمـــە یاخـــۆ چەمکێکـــی 
مێتۆدۆلۆژیـــک شـــک نابەیـــن، هـــەر بۆیە 
کاتێ باس لـــە ڕکوودی سیاســـی دەکرێت، 
ئامـــاژە بە دوو دیـــاردە دەکـــەن؛ یەکەمیان 
بـــاس لە بێجووڵەییی سیســـتەمی سیاســـی 
و ئـــەوەی دیکـــەش باس لە خەمســـاردیی 
و  سیاســـی  ژینگەی  هەمبەر  لـــە  هاوڵاتیان 
چارەنووســـی وڵاتەکەیانـــدا دەکات. هەڵبەت 
کاری لێکۆڵەرێکی سیاســـی، گـــەڕان بەدوای 
پاســـیڤبوون  هۆی  دەبێتە  کە  هۆکارانەیە  ئەو 
و خەمســـاردیی ئەندامانی کۆمەڵگا و هەروەها 
بـــەدوای وڵامی ئـــەم پرســـیارەدا دەگەڕێت 
کە بۆچـــی خەڵک لـــە حانـــد گۆڕانکارییە 
سیاســـییەکان و سیستەمی دەســـەڵاتدا چاو 
دەنووقێنـــن. ئەمـــەی کە ئامـــاژەی پێ کرا 
بەڵام  بـــوو،  تەوەر”  “کۆمەڵـــگا-  ڕوانگـــەی 
ڕوانگەیەکـــی دیکە لەمەر ڕکوودی سیاســـی 
لە ئارادایـــە کە پەیوەندیی بـــە “دامەزراوەی 
سیاســـی”یەوە هەیـــە، واتە ئەو بەســـتێنەی 

تەعامولـــی نێوان تیۆر و کردەوەی سیاســـیی 
تێـــدا دیـــاری دەکرێـــت و بە شـــێوەیەکی 
کلاســـیک حکوومەت، بزووتنەوە، حیزب یاخۆ 
کلۆبـــە ڕۆشـــنبیرییەکان لەخـــۆی دەگرێت. 
کاتێ بـــاس لە تیۆر دەکەین مەبەســـتمان لە 
ئەندێشـــەی سیاســـییە کە لەو دامەزراوانەدا 
بە شـــێوەیەکی ئازاد، لەســـەر بنەمای ڕەخنە 
و نرخاندن پەســـند دەکرێن و وەک ئەجندای 
مەبەســـت  دەکرێت.  پێشـــکەس  سیاســـی 
و  تێگەیاندن  سیاســـییش  کـــردەوەی  لـــە 
ئەندامـــی حیزبییە  پەروەردەکردنـــی کادر و 
کە لـــە چوارچێـــوەی بەرنامەی سیاســـیی 
حیزبەکەیدا، بۆ بردنەپێشـــی سیاســـەتەکانی 
حیزبەکەی چالاکیی ســـالم و شەفاف دەکات. 
یەکـــێ لـــە مەرجەکانی کردەوەی سیاســـی 
ئەوەیـــە کە ئەنـــدام و کادێرانی ئـــەو حیزبە 
لەســـەر بەرنامە سیاسییە پەســـندکراوەکانی 
لەنێوان  و  بووبێتنـــەوە  ســـاغ  حیزبەکـــەی 
بە  و کردەوەی سیاســـییاندا هەست  ئەندێشە 

.)Rokkan 1970( نەکـــەن  ناکۆکی 
لەبـــاری  سیاســـی  ڕکـــوودی  بەگشـــتی 
ڕکوودی  لەگەڵ  وێکچوونـــی  فێمێنۆلۆژییەوە 
کارتێکەرییەوە  لەبـــاری  بەڵام  هەیە،  ئابووریدا 
ڕکوودی سیاســـی  کاردانەوەکانی  جیـــاوازن. 
وەک ڕکـــوودی ئابووری دیـــار و خێرا نین، 
واتە ئەگەر حیزبێکی سیاســـی لـــە وڵاتێکدا 
بێت، سیســـتەمی کۆمەڵایەتی  تووشی ڕکوود 
و ئابووریـــی ئەو وڵاتە زۆر درەنگتر و هێمنانەتر 
هەســـت بە کاردانەوەکانی ڕکوودی سیاســـی 
دەکەن و لـــە زۆر حاڵەتدا ڕەنگە بەیســـێکی 
سیاســـی یاخۆ حیزبێکی دی بـــە ئەجندا و 
دروشـــمی نوێیەوە شانســـی هێژمۆنی خۆی 

لـــە کۆمەڵگادا تاقـــی بکاتەوە.

ئاماژەناسیی ڕکوودی سیاسی
زۆر سروشـــتییە کاتێ پێناســـەی دیاردەیەک 
دەکەیـــن، بە شـــێوەیەکی وێرایـــی باس لە 
نیشـــانەکانی ئـــەو دیاردەیەش بێتـــە ئاراوە. 

پێناســـەکردنی  لـــە کاتـــی  وتـــارە و  لەم 
ڕکـــوودی سیاســـیدا ئاماژەمان بـــە هێندێ 
لە نیشـــانەکانی ڕکوودیش کـــرد، بەڵام لەم 
بەشـــەدا هەوڵ دەدەم زۆر بـــە کورتی باس 
لەو نیشـــانانە بکـــەم کە ڕکوودی سیاســـی 
بـــەدوای خۆیدا دەهێنێ. پێشـــتر باس لە دوو 
زەمینەی جیـــاواز کرا کە ڕکوودی سیاســـی 
تێیدا ســـەر هەڵدەدات. یەکـــەم؛ چۆنایەتیی 
مامەڵەکردنـــی کۆمەڵـــگا لەگـــەڵ دامەزراوە 
کۆمەڵ  خەمساردیی  واتە  بوو،  سیاســـییەکان 
سیاسییەکان.  پەســـەندنامە  و  بڕیار  لەهەمبەر 
دووهەم؛ ڕکوودی سیاســـی لە نێو دامەزراوەی 
سیاســـیدایە، واتـــە ئەو شـــوێنەی تەعامول 
لە نێوان تیـــۆر و کردەوەی سیاســـیدا ڕێک 
دەخرێت. ســـەرەتا باســـێکی کـــورت لەمەڕ 
ئاماژەناســـییەکانی زەمینـــەی کۆمەڵایەتـــی 
دەکەم و دواتر دەچمە ســـەر پرســـی ڕکوود 

سیاســـییەکاندا. دامەزراوە  لە 

١ زەمینە کۆمەڵایەتییەکانی ڕکوود
لـــە پەیوەنـــدی بـــە کاردانـــەوەی ڕکوود و 
چۆنایەتیـــی ڕکوودی سیاســـی لە ئاســـتی 
کۆمەڵـــگادا، تیۆر و بابەتـــی زۆر هەیە کە لەم 
وتارە کورتەدا ناپەرژێینە ســـەر گشـــتیان. بۆ 
ئـــەوەی خۆ لە ئاڵۆزیی بەحســـێکی ئینتزاعی 
ڕزگار بکەیـــن، هـــەوڵ دەدەم بـــاس لـــە 
مەجالەکانـــی دەرکەوتنی ڕکوودی سیاســـی 
لە دوو کۆنتێکســـتی جیـــاواز و دوو مۆدێلی 
کۆمەڵایەتیـــی جیاوازدا بخەمـــە بەر باس کە 
لەم وتـــارەدا من بە “کۆمەڵـــگای ئەوتۆریتی” 
و “کۆمەڵگەی ڕێفلێکســـیڤیتی” پێناســـەیان 
کۆمەڵگایەکی  ئەوتۆریتی  کۆمەڵگـــەی  دەکەم. 
لە  پـــەروەردە چ  ڕەوتـــی  میکانیکییـــە کە 
ئاســـتی میکرۆ )واتە دامـــەزراوەی بنەماڵە کە 
تایبەتمەندیی باوکســـالارانەی هەیە( و چ  لە 
ئاســـتی ماکرۆدا )واتە پەروەردەی نیشـــتمانی 
کە تایبەتمەندیی دیســـپۆتیزمی هەیە( لەسەر 
بنەمـــای ئەوتۆریتی بنیات نـــراوە. کۆمەڵگای 

ڕێفلێکســـیڤ کۆمەڵگایەکـــی ئۆرگانیکییـــە 
کـــە ئازادیـــی تـــاک و مافـــی هەڵبژاردنی 
بەراوردکردنـــی  دەکات.  دەســـتەبەر  تـــاک 
ئـــەم دوو کۆمەڵگایـــە لە ڕاســـتیدا بە مانای 
کۆمەڵگایانە  ئەم  کەیفییەتی  هەڵســـەنگاندنی 
ئەگەری  ئەوەیە  مەبەســـتمان  بەڵکـــوو  نییە، 
ڕکوودی سیاســـی بـــە شـــێوەیەکی ڕێژەیی 
لـــە هـــەردوو کۆمەڵـــگادا هەیـــە و هەوڵ 
دەدەین لـــە میکانیزمەکانی ڕکـــوود لەم دوو 

تێبگەین. جیاوازەدا  کۆنتێکســـتە 
١-١ کۆمەڵگای ئەوتۆریتی

لـــە   )1947( هورکهایمێـــر  و  ئەدۆرنـــۆ 
ڕوانگـــەی ســـایکۆلۆژیای کۆمەڵایەتـــی و بە 
تیشـــک  ڕەخنەگرانـــەوە  خوێندنەوەیەکـــی 
و  ئەوتۆریتی  کۆمەڵـــگای  ســـەر  دەخەنـــە 
کۆمەڵ،  و  دەســـەڵات  هیژمۆنیکی  سیستەمی 
هەروەها کارتێکەریی ئەو سیســـتەمە لەســـەر 
و  قوتابخانە  بنەماڵـــە،  وەک  دامەزراوەکانـــی 
لەم  هەڵبـــەت  کـــردووە.  شـــرۆڤە  هتدیان 
پەروەردە  سیســـتەمی  سترۆکتۆری  میانەیەدا 
و فێرکـــردن وەک میکانیزمێک، ڕۆڵی تایبەتی 
هەیە لـــە ڕاڤەکردنی پەیوەندیـــی نێوان تاک 
و دەســـەڵاتی سیاســـی. بە پێـــی بۆچوونی 
تایپۆلۆژیکانـــەی ئەدۆرنـــۆ و هورکهایمێـــر، 
مرۆڤی پـــەروەردەی کۆمەڵـــگای ئەوتۆریتی؛ 
کاراکتێرێکی هاوشـــێوە و یەکسانیان هەیە کە 
هـــەوڵ دەدەن خۆیان لەگـــەڵ بارودۆخەکاندا 
بگونجێنـــن و بەشـــێوەیەکی ڕەمەکی دەگەڵ 
ڕەوتـــەکان دەکـــەون. یەکێکـــی دیکـــە لە 
کاراکتێرەکانیـــان ئەوەیە کـــە زۆر خۆپارێزن 
بۆ  هـــەوڵ  دەســـەڵاتدا  لەژێر ســـێبەری  و 
پاراســـتنی نۆڕم و نەریتـــە هەنووکەییەکانی 
کۆمـــەڵ دەدەن. ئـــەم کاراکتێرانـــە بـــاس 
لـــە تـــرس و نیگەرانییەک دەکـــەن کە لە 
کەســـایەتیی ئەوانـــدا دامـــەزراوە و ئێمە لە 
ئەوتۆریتاریاندا  تاکی  هەڵوێســـتەکردنی  کاتی 
بەڕوونـــی دەیانبینیـــن. کاتێ لـــەم وتارەدا 
دەکرێت  دامەزرێنەکـــراو”  “ترســـی  لە  باس 

لە ڕاســـتیدا مەبەســـت لە ســـترۆکتۆرێکی 
زەینییـــە بـــۆ کۆنترۆڵکردن. لێـــرەوە هەوڵ 
دەدەم دیـــاردەی ترســـی دامەزراوەکـــراو و 
دەرکەوتەکانی بەســـەر ســـێ قۆناغی جیاوازدا 

پۆلێـــن بکەم: 
1. ترســـی دامەزرێنەکراو و پاساوی عەقڵانی: 
لەوەهـــا دۆخێکـــدا مرۆڤـــی کۆمەڵگـــەی 
ئەوتۆریتـــی کارامەییـــی خۆیـــان لـــە بن 
واتایەکی  بە  دەشـــارنەوە.  دەسەڵاتدا  سێبەری 
دی هـــەوڵ دەدن دەســـەڵات بەڕادەیـــەک 
گـــەورە و بەهێز پێشـــان بدەن کە پاســـاو 
بۆ بێهەڵوێســـتیی خۆیـــان بێنێتـــەوە و لە 
ئەنجامـــدا خۆیان لە ژێر قورســـاییی ویژدانی 
 Adorno( بکـــەن  ڕزگار  کۆمەڵایەتیـــدا 
نموونـــە  بـــۆ   .)& Horkheimer 1947
هێندێک لەو پاســـاوانەی بـــەردەوام لە زاری 
تاکـــی ئەوتۆریتاریانەوە دەبیســـترێ ئەمانەن: 
“ئەو هەمـــووە هەوڵە درا چی بـــە چی کرا؟ 
لەم دەســـەڵاتەدا هیچ ناگـــۆڕدرێ! کێ گوێ 

”... و  داوای خەڵـــک دەدا؟  بە 
2. ترســـی دامەزرێنەکـــراو و خۆڕێخـــەری: 
ترســـی دامەزرێنەکـــراو لەم قۆناغـــەدا زۆر 
خۆپارێزانەیـــە و خـــۆی لـــە کەیفییەتـــی 
هەڵوێســـتەکردنی تاکی ئەوتۆریتاریاندا پێشان 
ئەوتۆریتاریان  تاکـــی  واتـــە کاتـــێ  دەدات. 
دەرببڕێت  خـــۆی  ناڕازیبوونـــی  بەتەمایـــە 
یاخـــۆ داواکارییەکـــی هەبـــێ، بـــە دوای 
ســـەلماندنی خاڵە هاوبەشـــەکان یاخۆ نۆڕمە 
و دەســـەڵاتدایە  نێوان خۆی  هاوبەشـــەکانی 
بەڵکـــوو شـــەرعییەت بە نارازییبـــوون یاخۆ 
داواکەی خـــۆی بدات. تاکـــی ئەوتۆریتاریان 
تەنانەت توانای خۆ ســـەپاندن یا ســـەلماندنی 
نییە،  جیـــاوازی  ناســـنامەیەکی  وەک  خۆی 
پاژێکی  بەڵکوو هـــەوڵ دەدات خـــۆی وەک 
لاواز لەنێو چارەنووســـێکی گشـــتیدا پێناسە 
منداڵ  کاتـــێ  نموونە  بـــۆ   .)ibid( بـــکات 
باوکـــی هەیە، هەوڵ دەدات  داواکارییەکی لە 
خێر و شـــەڕی داواکەی خـــۆی و تووڕەبوونی 

باوکـــی هەڵســـەنگێنێت. لەوەهـــا دۆخێکدا 
دەبێ یا چاوپۆشـــی لـــە داواکارییەکەی بکات 
یاخۆ بە چەشـــنێک هەڵســـوکەوت بکات کە 

باوکی.  تووڕەبوونـــی  نەبێتە هـــۆی 
3. ترســـی دامەزرێنەکـــراو و قارەمانپەروەری: 
لە کۆمەڵـــگای ئەوتۆریتیدا تـــاک، تەناهی و 
پشـــت کەسایەتییەکی  لە  بەرژەوەندیی خۆی 
بەهێز یاخـــۆ قارەمانێکـــدا دەبینێتەوە. کاتێ 
دەکات،  هەڵوێســـتە  بەهێز  کەســـایەتییەکی 
بە ســـەدان هـــەزار تاکـــی ئەوتۆریتاریان لە 
پشـــت ســـەریەوە دێنە مەیدان. بەڵام کاتێ 
قارەمان یاخۆ کەســـایەتیی بەهێز لە مەیداندا 
نەمـــا، مەیدانەکـــەش لەگەڵ نەمانـــی ئەودا 
چـــۆڵ دەبێـــت. هەڵبەت ئەگەر لـــە هێندێ 
هەلومەرجـــدا قارەمان لە ئـــارادا نەبوو، هەوڵ 
دەدەن بوونـــی خۆیان بە کۆمەڵـــێ ڕووداوەوە 
بەرجەســـتە بکەنـــەوە کە لای دەســـەڵاتی 
سیاســـی بڤە نەبێـــت )ibid(. بـــۆ نموونە 
پشـــتیوانیکردن یاخـــۆ خۆخەریککـــردن بە 
هێنـــدێ ڕووداوی لاوەکـــی و ئازایانە کە لە 

ڕوودەدەن. دەوروبەریـــان  وڵاتانی 
ــۆ  ــی یاخـ ــوودی سیاسـ ــە ڕکـ ــکردن لـ باسـ
کۆمەڵـــگای  لـــە  سیاســـی  چالاکیـــی 
ــە  ــە، چونکـ ــتیدا وەهمییـ ــدا لەراسـ ئەتۆریتیـ
ـــەک  ـــۆ کاری مەیدانیی ـــەفافییەت یاخ ـــچ ش هی
ــی  ــەوەی ئامارێکـ ــۆ ئـ ــە بـ ــارادا نییـ ــە ئـ لـ
باوەڕپێکـــراو لەمـــەڕ بەشـــداریی سیاســـی 
خەڵـــک بەدەســـتەوە بـــدات و لـــە ئەنجامـــدا 
حوکـــم لەســـەر چالاکبـــوون یاخـــۆ ڕکـــوود 
بدەیـــن. چونکـــە بەپێـــی ئـــەو پێناســـە 
تایپۆلۆژیکـــەی پێشـــتر ئامـــاژەی پـــێ درا، ئێمـــە 
نازانیـــن هێـــڵ و ئەجنـــدای سیاســـی لـــە وەهـــا 
ــت،  ــزە دەکرێـ ــۆن پراکتیـ ــدا چـ کۆمەڵگایەکـ
ــایکۆلۆژیی  ــی سـ ــۆی دۆخـ ــە هـ ــە بـ چونکـ
کۆمەڵایەتیـــی ئـــەو کۆمەڵگایانـــە، تەمـــا و 
ـــە  ـــە ب ـــەل هەمیش ـــییەکانی گ ـــارەزووە سیاس ئ
نهێنـــی دەمێننـــەوە و تەنیـــا لـــە دۆخێکـــی 
تایبەتـــدا خۆیـــان دەردەخـــەن. یەکێـــک 

لـــە هـــۆکارەکان ڕەنگـــە بەڕێوەبەرایەتیـــی 
بـــۆ  کـــە  بێـــت  سیاســـی  ناکارامـــەی 
دەســـەڵات،  هێژمۆنـــی  بەرهەمهێنانـــەوەی 
ـــە  ـــی ل ـــاری سیاس ـــی بڕی ـــی کردن ـــە هەرەم وات
ســـەرەوە بـــۆ ئاســـتەکانی خـــوارەوە، هـــەوڵ 
دەدات. ئـــەم چەشـــنە بەڕێوەبەرایەتییـــە نـــە 
ــوێ  ــە گـ ــییە و نـ ــرادەی سیاسـ ــاوەن ئیـ خـ
بـــە ئیـــرادە و دەنگـــی گـــەل دەدات. بـــەڵام 
ئەگـــەر ئێمـــە خەمســـاردی وەک نیشـــانەی 
ڕکـــوودی سیاســـی لەبەرچـــاو بگریـــن ئـــەوا 
ـــە  ـــتین ک ـــە ببەس ـــەو تیۆران ـــت ب ـــن پش ناچاری
ـــی  ـــدا ڕەهەندەکان ـــایکۆلۆژیی کۆمەڵایەتی ـــە س ل
شـــرۆڤە  پـــێ  ئەوتۆریتیـــی  کۆمەڵـــگای 
ـــەت  ـــدا تەنان ـــە زۆر حاڵەت ـــەت ل ـــەن. هەڵب دەک
دامـــەزراوە سیاســـییەکان ڕۆڵـــی بەرچاویـــان 
دۆخـــە  ئـــەم  بەرهەمهێنانـــەوەی  لـــە 
چەقبەســـتوویەدا هەیـــە، چونکـــە دروشـــم و 
ـــەزراوە  ـــە دام ـــێک ل ـــیی بەش ـــدای سیاس ئەجن
ــدا  ــگای ئەوتۆریتیـ ــە کۆمەڵـ ــییەکان لـ سیاسـ
کۆمەڵگایـــە  ئـــەو  ســـایکۆلۆژیی  بەپێـــی 
دادەرێژرێـــن و کاریـــان پـــێ دەکرێـــت. لـــە 
وەهـــا کۆمەڵگایەکـــدا چەمکـــی قارەمـــان 
ـــی  ـــەوە، چاوپۆش ـــتە دەکرێت ـــە بەرجەس هەمیش
ـــنامەیی  ـــوری و فرەناس ـــی کولت ـــە پۆلۆرالیزم ل
دەدەن  هـــەوڵ  هەروەهـــا  و  دەکرێـــت 
کۆدەنگییەکـــی پاســـیڤ بەســـەر کۆمەڵـــگادا 
ــەردەوام  ــێ بـ ــاک ناچاربـ ــە تـ ــەپێنن کـ بسـ
ـــۆی  ـــوان خ ـــە نێ ـــەش ل ـــی هاوب ـــەدوای خاڵ ب
ــەوەی  ــۆ بووژاندنـ ــت بـ ــەڵاتدا بگەڕێـ و دەسـ

ــراو. ــی دامەزرێنەکـ ترسـ
١-٢ کۆمەڵگای ڕێفلێکسیڤیتی

لێکەوتەکانـــی مۆدێڕنیزم و ئـــەو دیاردەیەی 
»دوایین- بـــە   )1997( گیدێنـــز  ئانتۆنـــی 
مۆدێڕنیتـــی٢« ناوی دەبات، لـــە ژێڕ باندۆری 
گۆڕانکارییی  تەکنۆلۆژیا،  گەشـــەی  گلۆبالیزم، 
کولتـــوری و کۆمەڵایەتیدایە کە ڕێخۆشـــکەر 
ئەوتۆریتی.  لە کۆمەڵـــگای  بۆ دەرچوون  بوون 
مۆدێڕنانەی  پۆســـت  ڕوانگـــەی  هەڵبـــەت 

»ئوڵریک بـــەک« لەمەڕ دیـــاردەی کۆمەڵگای 
ڕوانگەی ڕەخنەگرانەی  ڕیســـکاوی3و هەروەها 
و  ناکارامەیی  لەمـــەڕ  باومـــان«  »زیگمۆنـــد 
ڕەهەندەکانـــی  مۆدێڕنیـــزم،  خەســـارەکانی 
پیشـــان  باشـــتر  کۆمەڵگایەک  وەها  ئاڵۆزیی 
دەدەن و مەبەســـتی ئەم وتارە هەڵسەنگاندنی 
ئەرێنیـــی ئـــەو پارادایمانـــە نییـــە بەڵکوو 
شـــێوەی کاردانەوەی هەرکام لەو کۆمەڵگایانە 
کـــە ئێمە بە هەڵـــە بە کۆمەڵـــگای نەریتی 
)واتـــە خراپەکە( و کۆمەڵـــگای مۆدێڕن )واتە 
باس. بەر  دەخەینە  دەیناســـین،  باشـــەکە( 
گیدێنز بـــۆ هەڵاواردنی کۆمەڵـــگای دوایین-
پێش-مۆدێڕن،  کۆمەڵـــگای  لـــە  مۆدێڕنیتی 
باس لە ســـێ ئیندێکـــس دەکات کە بریتین 

: لە
1. کەلێنی شـــوێن- کات، واتـــە مرۆڤ وەک 
و  کات  دەروەستی  پێش-مۆدێرن  ســـەردەمی 

نەماوە شوێن 
2. دابڕان لـــە ئاخێزگە؛ واتـــە دابڕانی تاکی 
ســـێنمۆدێرن لە پەیوەندییە کۆمەڵایەتییەکانی 
و هەروەها دەرباز بـــوون لە قۆرغ و چوارچێوە 
لە  ئەنجامـــدا خۆی  لـــە  کە  لۆکالییـــەکان 

دەبینێتەوە. خانەی جیهانیبوونـــدا 
3. رێفلێکسیڤیتی. 

هـــەوڵ دەدەم ســـەرنجی ئەم وتـــارە زیاتر 
لـــە ســـەر چەمکـــی ڕێفلێکســـیڤیتی چڕ 
بکەمـــەوە چونکـــە خاڵی یەکـــەم و دووهەم 
بـــە شـــێوەیەکی ڕێژەیـــی لـــە کۆمەڵگای 
پێش-مۆدێڕنـــدا هـــەن و بـــە بۆچوونـــی 
دوو  ئەو  گیدێنـــز  ڕەخنەگرانی  لە  بەشـــێک 
دیاردەیـــە دەرەنجامـــی گولۆبالیزمی ئابوورین 
ئیندێکســـێکی  ناتوانن  و سروشـــتییە کـــە 
پایـــەدار بـــن بـــۆ پێناســـەکردنی داویین-
مۆدێرنیتی. بەگشـــتی ئەم ســـێ چەمکە کە 
بۆ  گرنگ  فاکتـــۆری  ســـێ  وەک  گیدێنـــز 
شـــرۆڤەی هۆکاری خێرایی و سەقامگرتووییی 
ناوزەدیان  دوایین-مۆدێڕنیتـــی  کۆمەڵـــگای 
دەکات، لـــە هەناوی خۆیدا باس لە ترســـێکی 

لەباری  کـــە  دەکـــەن  دامەزرێنەکراویـــش 
ئانتۆلۆژییـــەوە لەگەڵ ترســـی دامەزرێنەکراو 
دا جیاوازیی هەیە.  ئەوتۆریتـــی  لە کۆمەڵگای 
چەمکانـەی  لـەو  یەکێکـە  رێفلێکسـیڤیتی 
گیدێنـز لـە تیۆرەکانی خـۆی لەمـەڕ مۆدێرنیزم 
لـە  مەبەسـت  ڕاسـتیدا  لـە  هێنـاوە.  بـەکاری 
ڕێفلێکسـیڤیتی ئەوەیـە کـە مرۆڤـی سـەردەم 
چیدیکـە پێداگـر نەمـاوە بەڵکـوو بـە بەردەوامی 
خەریکـی پێداچوونـەوە و دیسـان خوێندنەوەی 
واتـە  ئەخلاقییەکانـە.  و  کۆمەڵایەتـی  دیـاردە 
بەهـۆی  دوایین-مۆدێڕنیتـی  سـەردەمی  تاکـی 
خێراییـی زانیـاری، ئازادیـی ڕادەربڕیـن، مافـی 
بـەردەوام  فرەئەلتەرناتیڤـی،  و  هەڵبـژاردن 
خـۆی  تێگەیشـتنی  بـە  گەشـەدان  خەریکـی 
و  هـزر  کۆمەڵایەتییـەکان،  کـردەوە  لەمـەڕ 
و  خـۆی  سـەردەمی  داوەریکردنـی  هەروەهـا 
ئاسـتی  پێداچوونەوەیـە  ئـەم  خۆیەتـی.  پێـش 
تـاک، ئاسـتی پێکهاتـەکان و هەروەهـا ئاسـتی 
پێکهاتەکانیـش  و  تـاک  نێـوان  تەعامولـی 
دەگرێتـەوە.  لـە وەهـا دۆخێکـدا پرسـی متمانە، 
تـرس و تەناهـی، خـۆی لـە فۆڕمێکـی دیکـەدا 
پێناسـە دەکاتـەوە و چیـدی ئـەم پرسـانە بـە 
پێناسـە  ئایدیالۆژییـەوە  یاخـۆ  ئاییـن  نەریـت، 
ناکرێـن. بـۆ نموونـە پرسـی “متمانـە” بـە پێـی 
دەروەسـتبوونی  تاک لە هەمبەر بەرپرسـایەتیی 
مەدەنـی یاخۆ پابەندبوونـی پێکهاتەکان لە حاند 
ئەندامەکانیانـەوە مەزنـدە دەکرێـت  کەرامەتـی 
و، لەبـری تـرس بـاس لـە “ریسـک” دەکرێـت 
)Gyddens 1997(. لـە وەهـا کۆمەڵگایەکدا 
پرسـی ڕیسـک و متمانـە بـەردەوام لـە حاڵـی 
ئـەوەی  هەڵسـەنگاندندایە،  و  پێداچوونـەوە 
ئەمـڕۆ متمانـەی پێ دەکەین، دەشـێ سـبەینێ 
جێـی متمانـە نەمێنێـت و ببێـت بە ڕیسـکێکی 
گـەورە، چونکە بنەماکانی پێناسـەکردنی متمانە 
هەیـە  ئەوەمـان  مافـی  ئێمـە  و  ئێمەیـە  لای 
بکەیـن.  متمانـە  بنەماکانـی  بـۆ  پێداچوونـەوە 
ئـەوەی لـەم میانەیـەدا جێـی سـەرنجە ئەوەیـە 
لـە  قۆناغـەدا ترسـی دامەزرێنەکـراو  لـەم  کـە 

چوارچێـوەی چەمکـی “کۆمەڵـگای ڕیسـک”دا 
تاکـی   .)Beck 1999( دەکرێتـەوە  پێناسـە 
ڕیسـک  دیـاردەی  لەگـەڵ  بـەردەوام  مۆدێـڕن 
چالاکدایـە،  ڕووبەڕووبوونەوەیەکـی  لـە  کـردن 
چونکـە خێراییـی گۆڕانکارییـەکان وا لـە تاکـی 
سـەردەمی دوایین-مۆدێڕنیتـی دەکات کە ژیانی 
خۆی لەسـەر بنەمای ڕیسـک کـردن دابڕێژێت. 
لە پەیوەنـــدی بەم وتارە، ڕکوودی سیاســـی 
لە وەهـــا کۆمەڵگایەکـــدا دیاردەیەکی وەهمی 
نییە بەڵکـــوو ئاماری و عەینییـــە. کاتێ باس 
لـــە ڕکوود دێتە ئـــاراوە لە ڕاســـتیدا باس لە 
ڕادەی بەشداربوونی شـــارومەندان لە پڕۆسەی 
لە  یەکێکە  و دەنگـــدان  سیاســـیدا دەکرێت 
پرســـی  هەڵبەت  بگۆڕ)موتەغەییەر(ەکانـــی٤. 
خەمساردی یاخۆ بەشـــداریکردنی شارومەندان 
لە پڕۆســـەی سیاســـیدا دەکرێ پیوەندییەکی 
“ریسک”یشەوە  و  “متمانە”  بە  ڕاســـتەوخۆی 
هەبێـــت. لە وەهـــا دۆخێکدا کاتـــێ باس لە 
خەمســـاردی دەکەین لە ڕاستیدا مەبەستمان 
گۆفمەن  کـــە  مەدەنییـــە”  “خەمســـاردیی 
)1974( لـــە لێکۆڵینەوەکانی خۆیدا شـــرۆڤە 
و پێناســـەی کردووە. خەمســـاردیی مەدەنی 
پەیوەندییەکی  بۆچوونی گۆفمـــەن  پێـــی  بە 
چروپڕی بە متمانەســـازییەوە هەیە، بۆ نموونە 
شـــارۆمەندی کۆمەڵگای مەدەنـــی لەهەمبەر 
بە  گشـــت ڕووداوەکانی دەورووبـــەری خۆی 
بە  متمانەی  چونکـــە  نازانـــێ،  بەرپرســـیار 
سیستەم هەیە و دڵنیاشـــە سیستەم - ئەگەر 
کەموکوڕیشـــی هەبـــێ - کاری خۆی دەکات. 
زۆربوونی  یاخـــۆ  کەمبـــوون  بە  ســـەبارەت 
بەشـــداریکردنی سیاســـی، پارامێتری ڕیسک 
لە کۆمەڵـــگای ڕێفلێکســـیڤیتیدا  دەتوانـــێ 
ڕۆڵـــی بەرچاوی هەبێت. کاتێ تاک هەســـت 
ڕیسکێکی گەورەیە  نەکردن  بەشـــداری  بکات 
و هەڕەشـــە لە بەرژەوەندییەکانی دەکات ئەوا 
بە شـــێوەیەکی جیـــددی سیســـتەم دەباتە 
ژێر پرســـیارەوە و لـــە هەڵبژاردنەکاندا دەوری 
خۆی باشـــتر پێشـــان دەدات. هەڵبەت پرسی 

بەرژەوەنـــدی وەک هەڵبژاردنـــی سیاســـی 
سەرپشـــکە  مۆدێرن خۆی  تاکی  کە  بابەتێکە 
لـــە دیاریکردنیدا، بۆ نموونە ســـەقامگرتووییی 
دەوڵەوتـــی  و  دێمۆکراتیـــک  سیســـتەمی 
خۆشـــبژێوی، دەرفەتێکی گرنگـــە بۆ ئەوەی 
بەرژەوەندییەکانـــی تاک دەســـتەبەر بکات و 
سروشـــتییە کـــە تـــاک بەرژەوەندیی خۆی 
بە ســـەقامگرتووییی ئەو سیســـتەمانەوە گرێ 
بداتـــەوە. ئەگەر هەڵبژاردنی شـــارەوانییەکانی 
فەڕانســـە لـــە ســـاڵی ٢٠١5دا وەک نموونە 
بێنینـــەوە دەبینین کە ترس لـــە بەهێزبوونی 
باڵی دەستەراســـت، هاووڵاتییانی فەڕانســـەی 
هـــان دا کە بـــۆ ڕێگرتـــن لە دەســـەڵاتی 
بـــە  کۆنســـێرڤاتیڤەکان  ڕاســـتە  باڵـــی 
ڕێژەیەکی بەرچاو بەشـــداری لـــە هەڵبژاردنی 

سەرانســـەریدا بکەن.

ـــەزراوەی  ـــە دام ـــوود ل ـــەی ڕک 2  زەمین
ـــیدا سیاس

کۆمەڵێ  کۆمەڵگایەکـــدا  هەر  لە  دەســـەڵات 
بەرژەوەندیـــی هـــاودژ بەرهـــەم دەهێنێ کە 
ســـازبوونی  هۆی  دەبنە  درێژخایەنـــدا  لـــە 
بەرژەوەندیی  ئەگـــەر  کۆمەڵایەتی.  مـــەودای 
ئەم کەلێنـــە کۆمەڵایەتییانە بە شـــێوەیەکی 
چالاک و شـــەفاف دەرکەون، ئەوا زەروورەتی 
دامەزرانـــی دامەزراوەی سیاســـی یاخۆ بزاڤی 
کۆمەڵایەتییـــش دێتـــە ئاراوە. مەبەســـت لە 
کەلێنی کۆمەڵایەتی ئـــەو هاودژانە دەگرێتەوە 
کـــە بەهـــۆی بەرژەوەندیـــی چینایەتی؛ بۆ 
نموونـــە بەرژەوەندیی خـــاوەن کار و خاوەن 
ســـەرمایە، بەرژەوەندیی دەســـەڵات؛ بۆنموونە 
شـــەڕی دین و دامـــەزراوە ســـێکۆلارەکان، 
ناکۆکیی  نموونە  بـــۆ  کولتوریی؛  بەرژەوەندیی 
نێـــوان نەریـــت و مۆدێرنیتـــە و هەروەهـــا 
مافی  نموونە  بـــۆ  هێژمۆنیک؛  بەرژەوەندیـــی 
نەتەوایەتـــی، دێنە ئاراوە. لـــە وەها دۆخێکدا 
بزاڤی  یاخۆ  سیاســـی  دامەزراوەی  زەروورەتی 
کردنی  بەمانیفێست  و  ڕێکخستن  کۆمەلایەتی، 

 Rukan( کۆمەڵایەتییانەیـــە  کەلێنـــە  ئەو 
1970(. ئـــەم ڕەوتە لە ئەنجامـــدا دامەزراوە 
سیاســـییەکان بەســـەر دوو بەرەی دژبەیەکدا 
دابـــەش دەکات و لە وەهـــا دۆخێکدایە کە 
ئێمـــە بـــاس لە چالاکیـــی سیاســـی یاخۆ 
پێناســـەیە  ئەم  دەکەین.  سیاســـی  ڕکوودی 
لەڕاســـتیدا شـــرۆڤەیەکی کۆمەڵناسانە لەمەڕ 
چۆنایەتیـــی دامەزرانی دامەزراوەی سیاســـی 
و هۆکاری ســـەرهەڵدانی بزاڤـــی کۆمەڵایەتی 
بـــوو کە من زۆر بـــە کورتکراوەیـــی ئاماژەم 
پێ دا. بە پێـــی ئەم بۆچوونـــە، دامەزراوەی 
هاودژیی  بەرهەمـــی  لەراســـتیدا  سیاســـی 
بەرژەوەندییـــە کۆمەڵایەتییەکانـــە و هەروەها 
بەرهەمی ئیســـتەعدادی ئـــەو کۆمەڵگایانەیە 
تێـــدا  سیاســـییەکانی  دامـــەزراوە  کـــە 
دادەمەزرێـــن. کەواتە کاتێ بـــاس لە ڕکوود 
لە دامەزراوەی سیاســـیدا دەکەین، پێویســـتە 
دامەزراوانەش  ئـــەو  کۆمەڵایەتیی  ژینگـــەی 
لەبەرچـــاو بگریـــن و بزانین کـــە داخوا ئەو 
دامەزراوە سیاســـییەی ئێمە مەبەســـتمانە لە 
یاخۆ  دامـــەزراوە  ئەوتۆریتی  کۆمەڵگایەکـــی 

. ێفلێکسیڤ ڕ
“ایـران،  کتێبـی  لـە  کاتووزیـان  هومایـون 
شـڕۆڤەیەکی   )١3٩٠( مـدت”  کوتـاه  جامعـە 
سترۆکتۆرالیسـتیی هەیـە لەمـەڕ جیاوازییەکانی 
کۆمەڵـگای ئێـران و ئۆرووپـا. ئـەم کتێبـە ئێمـە 
بـە  دەکا  ئاشـنا  نوێـدا  تیۆرییەکـی  لەگـەڵ 
کۆمەڵـگای  و  درێژخایـەن  “کۆمەڵـگای  نـاوی 
کورتخایـەن”. کاتووزیـان باس لە سـێ فاکتۆری 
گرنگ بۆ پێناسـەکردنی کۆمەڵـگای کورتخایەن 
دەکا کـە من بەشـێوەیەکی شـرۆڤەیی و زۆر بە 

کورتـی لێـرەدا ئاماژەیـان پـێ دەکـەم.
١- گرفتی مەشـــرووعییەت و جێگـــرەوە: لە 
مێژووی سیاســـیی ئێراندا کاتێ کەســـێک بە 
ڕێـــگای توندوتیـــژی یاخۆ بە هـــۆی هێزی 
ســـەرمایە بە دەسەڵات گەیشـــتووە، پێگەی 
بەڕادەیەک  کەسە  ئەو  مەعنەویی  و  سیاســـی 
بـــەرز نرخـــاوە کـــە هێندێک جـــار وەک 

ســـێبەری  وەک  تەنانەت  و  خـــوا  خەلیفەی 
خـــوا ناوزەدیـــان کـــردووە. تەقدیس کردنی 
کەســـایەتی لە پڕۆژەی حکوومیدا هەمیشـــە 
گرفتی بـــۆ دیاریکردنی جێگری ئەو کەســـە 
و هەروەهـــا بەردەوامبوونی پڕۆژەی سیاســـی 
بەرێوەبەریی  سیســـتەمی  درێژماوەبوونی  یاخۆ 
ئـــەو حکوومەتەش ناوەتەوە. بـــۆ نموونە کاتێ 
پاشـــا یاخۆ ڕێبەری سیســـتەمی سیاســـی 
لـــە ژیانـــدا نامێنـــێ، کێشـــەی جێگرەوە 
بەڕادەیـــەک گـــەورە دەبێتەوە کـــە دەبێتە 
هۆی ڕەشـــەکووژی لەنێـــوان وەزیر و گزیر و 
ئەنجامدا حکوومەت  لـــە  و  ئیلیتی حکوومیدا 
بەرەو لاوازی دەچێت تا کەســـێکی دی پەیدا 
ببێت و لە ڕێـــگای توندوتیژییەوە کۆتایی بەو 
ســـەرلەنوێ سیستەمێکی  و  بێنێت  دەسەڵاتە 
نـــوێ لەســـەر وێرانـــەی دەســـەڵاتی کۆن 

.)١3٩٠ )کاتووزیان  دادەمەزرێنێتـــەوە 
2-  نەبوونـــی بایەخـــی ماڵـــی و گیانی: نرخ 
هەروەها  و  تایبـــەت  ســـەرمایەی  بایەخی  و 
ئێلیتی سیاســـی و کولتوری لـــە کۆمەڵگای 
درێژخایەنـــدا زۆر بـــەرز دەنرخێـــت، چونکە 
کەڵەکەبـــوون و تەناهیی ســـەرمایە نەک هەر 
ژێرخانی ئابووریـــی وڵات بەهێزدەکات بەڵکوو 
پڕۆســـەی  بەردەوامبوونی  هـــۆی  دەبێتـــە 
گەشەســـەندوویی لـــە بواری کولتـــووری و 
سیاســـی  ئیلیتی  هەڵبـــەت  سیاسییشـــدا. 
و کولتورییـــش ســـەرمایەیەکی مەعنەویـــی 
گرنگن کە لە پڕۆســـەی گەشەســـەندوویی و 
کاریگەریان  دەوری  سیستەمدا  دامەزراوەبوونی 
هەیـــە. لـــە کۆمەڵـــگای کورتخایەنـــدا ئەم 
نرخاندنـــە نـــەک لە ئـــارادا نییـــە بەڵکوو 
بەشـــێوەیەکی سەرســـورهێنەر وەبەر غەزەبی 
لە  نموونە  بـــۆ  دەکەوێـــت.  دەســـەڵاتداران 
ئاڵوگـــۆڕی دەســـەڵاتدا یاخـــۆ لـــە ماوەی 
ڕێبەری سیســـتەمی  یا  پاشـــا  دەســـەڵاتی 
سیاســـیدا، زۆر کەس لە خاوەن سەرمایەکان 
و  کەوتـــوون  دەســـەڵات  غەزەبـــی  بـــەر 
دەستیان بەســـەر مال و ســـامانیاندا گرتووە 

بەســـەر خاوەن  ئـــەو ســـەرمایەیە  دواتر  و 
دەســـەڵات و بازنـــەی نزیک لە دەســـەڵاتدا 
دابەش کـــراوە. هەروەها ئیلیتی سیاســـی و 
کولتووری بـــە حوکمی ناڕەوا و بە شـــێوەی 
ســـەلیقەیی ڕەشـــەکوژ کراون، بـــۆ نموونە 
قەتڵـــە زەنجیرەییـــەکان لە ئێـــران، تیرۆری 
کەسایەتییە سیاســـییەکان لە دەرەوەی وڵات، 
حوکمی ئیعـــدام یاخۆ زیندانـــی درێژماوە بۆ 

.)ibid( هتـــد  و  ڕەخنەگران 
٣- گرفتـــی کەڵەکەیی5و گەشەســـەندوویی: 
چەمکـــی کەڵەکەیـــی یاخۆ ئاکومولاســـیۆن 
کلاســـیکیی  ڕوانگـــەی  پێچەوانـــەی  بـــە 
مارکسیســـزم، ئەمـــرۆ لە زانســـتی ئابووریدا 
گرنگیـــی تایبەتی پـــێ دەدرێ. مەبەســـت 
و  هەموارکردن  ڕاســـتیدا  لـــە  کەڵەکەیی  لە 
ســـەرمایەگوزارییە  مافی  دەســـتەبەرکردنی 
لـــە وڵاتـــدا. هەڵبـــەت خاڵی ســـێهەم واتە 
بە  پەیوەندیی  و گەشەســـەندوویی  کەڵەکەیی 
باســـمان کرد.  خاڵی دووهەمـــەوە هەیە کە 
بـــە هۆی نەبوونـــی تەناهیی ماڵـــی و گیانی 
لـــەو وڵاتانەی کە بە کۆمەڵـــگای کورتخایەن 
ســـەرمایەکان  خـــاوەن  دەکرێن،  پێناســـە 
ئەنگیـــزەی ســـەرمایەگوزاری لـــە نێوخۆی 
وڵاتیـــان نامێنـــێ و لە ئەنجامدا سیاســـەتی 
.)ibid( گەشەسەندووییش شکســـت دەهێنێ
بە پێـــی ئـــەو فاکتۆرانـــە کـــە کاتووزیان 
ئاماژەیان پێ دەدات ئێمـــە لینکێک لە نێوان 
کورتخایەن  کۆمەڵگای  و  ئەوتۆریتی  کۆمەڵگای 
و هەروەهـــا کۆمەڵـــگای ڕێفلێکســـیڤیتی و 
کومەڵـــگای درێژخایەنـــدا دەبینیینـــەوە. لە 
هـــەردوو پێکهاتەکەدا ترســـی دامەزرێنەکراو 
ڕۆڵـــی کاریگـــەری هەیە، وەها کە پرســـی 
ئـــازادی وەک تراوما و هۆکارێک بۆ بشـــێوی 
دێتە ئەژمـــار و لە کۆتاییدا پەنـــا بۆ قارەمان، 
کاریزما  ڕێبەرێکـــی  و  ئـــازا  فەرمانڕەوایەکی 
ترس  هۆکارەکانی  لـــە  بەڵکـــوو  دەبەنـــەوە 
ڕزگاریـــان بـــکات. هەڵبـــەت کاتووزیان لە 
کورتخایەن  کۆمەڵگای  باســـەکەیدا  نێوەرۆکی 

وەک “خانە کلنگی” پێناسە دەکات و مەبەست 
لەم وتەزایە لە ڕاســـتیدا نەریت و وەسواســـی 
ئێرانییـــەکان دەگەیەنێـــت لـــە ماملەکردن 
لەگەڵ دیـــاردەی کـــۆن دا. بـــۆ نموونە لە 
کاتی کرین و فرۆشـــتنی خانووبـــەرەدا کاتێ 
کڕیـــار باس لـــە “کلنگی” بوونـــی بینایەک 
ئەوەیە کە  وتەزایـــە  لەم  دەکات، مەبەســـت 
بینا  بـــۆ ڕووخاندن و ســـەرلەنوێ  خانووەکە 
کردنەوە دەشـــێت، لە حاڵێـــکا ڕەنگە ماوەی 
ســـازکردنی  بەسەر  ساڵ  ســـی  یاخۆ  بیست 
تەمەنی  ئۆرووپا  لـــە  تێنەپەریبێ.  بنیایەدا  ئەو 
خانـــووەکان نزیک بە ســـەد ســـاڵە و خانوو 
بەدەگمەن  زۆر  بیناکردنـــەوە  و  ڕووخانـــدن 
لە پـــڕۆژەی میعماریی شارســـازیدا لەبەرچاو 
نۆژەنکردنەوە  سیاســـەتی  چونکـــە  دەگیرێ، 
هەمیشـــە لـــە ئەولەویەتدایـــە )ibid(. وەها 
دیاردەیەک ڕەگی لە تێگەیشـــتنی کۆمەڵگای 
کورتخایـــەن لە دیـــاردەی نەریتدایە و دوای 
نەریت  و خەونەکانی  مۆدێڕنیزەکردن، خولیـــا 
لـــە ملیان نابێتـــەوە و لـــە دۆخ و فۆرمێکی 
نوێدا بەرهەمی دەهێننـــەوە. وەک ڕۆمانەکەی 
شـــێرزاد حەســـەن: »حەسار و ســـەگەکانی 
باوکە  براکەیـــان  کاتـــێ  باوکـــم« )١٩٩6(، 
خەساو  خوشـــکە  دەکوژێت،  ســـەرەڕۆکەیان 
و  دەچنەوە  براکەیاندا  بەگژ  و چەوســـاوەکانی 

دەکەن.  باوکیـــان  مەرگی  بۆ  شـــیوەن 
کۆمەڵـــگای  تیـــۆری  بمانـــەوێ  ئەگـــەر 
فۆرموولە  وشـــەدا  چەنـــد  لە  کورتخایـــەن 
بکەین بـــەم ئاکامـــە دەگەین کە لە ســـەر 
کۆمەڵگایـــەک قســـە دەکەین کـــە لە ژێر 
سریمەی “ســـیکلی ئانۆمی - دیسپۆتیزم”دایە.

ــە  ــران، ل ــە ئێ ــی ل ــەزراوەی سیاس ــە: دام  وات
کاتووزیانــەوە  سترۆکتۆرالیســتیی  ڕوانگــەی 
بەرهەمــی، بازنەیــەک پێــک دەهێنێــت کــە لــە 
شــێواوییەوە بەرەو ئیســتبداد و لە ئیســتبدادەوە 
بــەرەو شــێواوی دەچێــت. لــە کاتــی شــێواوی 
یاخــۆ پاشــاگەردانیدا جموجۆڵــی سیاســی و 
دامەزرانــی تاقــم و گــرووپ و حیزبــی سیاســی 
کۆمەڵــگای  لــە  بەربــڵاو  شــێوەیەکی  بــە 
کورتخایەنــدا دەردەکــەون و پەرەدەســتێنن. 
کاتــێ بــاڵ یاخــۆ حیزبێکــی سیاســی لــە 
ــت  ــەرکەوتن بەدەس ــەڵاتدا س ــی دەس ململانێ
دەهێنێــت، بــە شــێوەی توندوتیژانــە ســەرکوتی 
مەیــدان  لــە  و  دەکات  دیکــە  لایەنەکانــی 
بەدەریــان دەکات. بــەڵام “فەتحعەلــی موقەدەم” 
ــتیی  ــرۆڤەی سترۆکتۆرالیس ــەی ش ــە پێچەوان ب
کاتووزیــان لەمــەڕ دیــاردەی ئیســتبداد، ڕەگــی 
ئــەم دیاردەیــە دەگەڕێنێتــەوە بــۆ ســایکۆلۆژیی 
کۆمەڵایەتیــی ئێرانییــەکان کــە پەیوەندیــی بــە 
مەعریفــە و ڕەفتــاری ئێرانییەکانــەوە هەیــە. ئەو 
پێــی وایــە ڕێبــەر، فەرمانــڕەوا و قارەمــان کــە 
ــتیکییان  ــی پلاس ــەڵات، فۆڕمێک ــە دەس دەگەن
هەیــە و هێنــدەش بەردینــە نیــن. ئــەو شــتەی 
ــوە  ــاڵ پێ ــتبداد پ ــەرەو ئیس ــەرکردەکان ب س
دەنێــت، ســترۆکتۆر نییــە بەڵکوو هەڵســوکەوتی 
کۆمەڵگایــە کــە هــەر دەســەڵاتێک دابمەزرێــت 
ئەگــەر بــە تامــی ئیســتبداد و ســەرەڕۆیی 
نەبێــت، هەســت بــە تەناهــی و ســەقامگرتوویی 
ناکــەن )Moghaddam 2022(. ســەرەڕای 
بــۆ  موقــەدەم  ســایکۆلۆژیکاڵی  بۆچوونــی 
نابــێ  ســەرەڕۆیی،  و  ئینقــلاب  دیــاردەی 
لــە  یەكێــک  کــە  بچێتــەوە  بیرمــان  لــە 
ــی و  ــی سیاس ــی چالاکی ــن هێماکان بەرچاوتری
ــدا  ــا کۆمەڵگایەک ــە وەه ــی ل ــوودی سیاس ڕک
دیســان لــە بابــەت خانــەی ســیکلی “ئانۆمــی/ 
لــە  کــە  دێتــەوە  بەرهــەم  دیســپۆتیزمدا” 
ــۆ  ــزب یاخ ــرد. حی ــێ ک ــمان ل ــەرەوە باس س
دامــەزراوەی سیاســی پرۆژەیەکــی درێژخایەنــە 
و کاراییەکــەی لــە بەردوامبــوون و تەمەندرێژیی 

لــە  دەردەکەوێــت.  دامەزراوەیــەدا  ئــەو 
ــەن  ــی کورتخای ــە دیاردەکان ــدا ک کۆمەلگایەک
بــن، سروشــتییە مەجالــی بەردەوامبوونــی کاری 

ــت. ــەن دەبێ ــییش کورتخای سیاس

ڕکوود، داننان و چارەسەری
تا ئێرە باســـمان لە زەمینە و بەســـتێنەکانی 
ڕکوودی سیاســـی کـــرد، واتە باســـمان لەو 
دۆخانە کرد کە ئەگەری ڕکوودی سیاســـییان 
تێـــدا بەهێز دەبێت، بەڵام هـــۆکاری ڕکوودی 
بۆ  ئێمە  کـــە  دیکەیە  بابەتێکـــی  سیاســـی 
شـــرۆڤەکردن و دەستنیشانکردنی هۆکارەکانی، 
پێویســـتمان بە مێتۆدی لێکۆڵینـــەوە هەیە. 
ڕەنگـــە لە قســـە و باســـی ڕۆژانـــە یاخۆ لە 
لە ڕکوودی  باس  لێدوانی ژووڕنالیـــدا  هێندێ 
جووڵانەوەیەکی  یاخـــۆ  حیـــزب  سیاســـیی 
سیاســـی-کۆمەڵایەتی بێتە ئاراوە و کۆمەڵێک 
نیشـــانە و تێرم بـــۆ ســـەلماندنی ڕکوود ڕیز 
بکرێـــن، بۆ نموونە: کەمپنشـــینی، لە ڕۆژەڤدا 
لاوازیی  بێجووڵەیی،  بوون،  کلاســـیک  نەمان، 
گوتار، شکســـتی تاکتیکی، کلوبی ڕۆشنبیری، 
حیزبی لۆکس و زۆر شـــتی دیکـــە کە ئێمە 
دەتوانین بـــەم زەنجیرە هۆکارانـــەوە زیادیان 
بکەین. بـــەڵام هیچکام لـــەم خاڵانە لە باری 
زانســـتییەوە ناتوانـــن ڤاریابلێکـــی گونجاو و 
زانســـتی  لێکۆڵینەوەیەکی  بۆ  بن.  باوەڕپێکراو 
ئێمـــە هـــەم پێویســـتامان بـــە دیزاینێک 
هەیە کـــە هـــۆکاری ڕاســـتەوخۆ و هۆکارە 
ناڕاســـتەوخۆکانی پرســـیارەکە فورموولە بکا، 
هەم پێویســـتمان بە تیۆر و ســـیگنیفیکانت 
بوون هەیـــە، واتە ســـەلماندنی ڕەوایی بوونی 

لێکۆڵینەوەکە.  دیزاینـــی  و  تیۆر 
لە زانســـتی پزیشـــکیدا باوە کـــە یەکێک لە 
ئەوەیە  نەخۆشـــی  چارەســـەری  مەرجەکانی 
نەخۆشـــەکە باوەڕ بەوە بکات کە نەخۆشـــە، 
ئەوجار هەوڵ بۆ کاری پشکنینی نەخۆشییەکە 
دەرمانکردنی  پڕۆســـەی  دواجار  و  دەدرێـــت 
ئەم  دەکات.  پـــێ  دەســـت  نەخۆشـــییەکە 

مۆدێلـــە باس لە ســـێ قۆنـــاغ دەکا: یەکەم 
داننان بە نەخۆشـــییە، دووهەم پشـــکنین و 
لێکۆڵینەوەیە و ســـێهەم چارەســـەرییە. کاتێ 
بمانـــەوەێ بـــاس لـــە هـــۆکاری ڕکوودی 
سیاســـی بکەین لە ڕاســـتیدا پێویســـتیمان 
بـــەم مودێلەیە، واتـــە داننان بـــە ڕکوودی 
سیاســـی کە پێویســـتی بـــە واقعگەراییەکی 
بۆ  لێکۆڵینـــەوە  دواتـــر  هەیـــە،  سیاســـی 
هۆکارەکانـــی ڕکوود کە پیویســـتی بە تیۆر و 
مێتۆد هەیە و دواجار پڕۆســـەی چارەسەرییە 
کە پێویســـتی بـــە ئیرادە هەیـــە و حەتمەن 
تێدەپەڕێ  دا  هەڵـــە”  “تاقیکاری-  پرۆژەی  بە 

چارەســـەری. بگاتە  بەڵکوو 
باســـێکی  وتـــارەدا  لـــەم  داننـــان:   -١
کرد  تێرمینۆلۆژیدا  بەشـــی  لە  چەمکناسیمان 
و چەنـــد خاڵمان وەک پێناســـە بۆ ڕکوودی 
سیاســـی باس کرد. لێرەوە ئێمـــە ڤاریابڵێکی 
دی بە چەمکناســـیی ڕکوودی سیاســـییەوە 
زیـــاد دەکەین بـــە نـــاوی “وڵام نەدانەوە”. 
مەبەســـت لە “وڵام نەدانـــەوە” ئەوەیە کە بۆ 
نموونە ڕێکخراوێکـــی بازرگانی یاخۆ حیزبێکی 
سیاســـی، مێتۆدێـــک پەســـند دەکات بـــۆ 
بردنەپێشـــی ئامانجـــی ڕێکخراوەکەی و، ئەم 
مێتـــۆدە لە پڕۆســـەی تاقیکاریـــدا چەندجار 
وڵام ناداتەوە. ئێســـتا ئەگەر بۆ سەرخســـتنی 
هەمـــان مێتۆد ســـوود لە باشـــترین تیۆر و 
لە  وەربگرین،  تێکنۆلۆژییش  پێشـــکەوتووترین 
ڕاســـتیدا مێتۆدێـــک دەبەینە پێـــش کە لە 
بنەڕەتـــدا هەڵەیـــە. لە وەهـــا دۆخێکدا ئەم 
یـــا پڕۆژەکە  پڕۆســـەیە دوو خاڵ دەپێکێت: 
کۆمەڵناســـیدا  لە  کە  ناداتەوە  وڵام  دیســـان 
سیســـتەماتیک،  هەڵەی  دەڵێن  ڕەوتـــە  بەم 
یاخـــۆ گرفتاری ئاکســـیۆماتیزە بـــوون دەبێ 
)واتـــە پێمان وابێ کـــە درگا تاقـــە ڕێگای 
چوونەژوورەوەیە، لە کاتێکا دەشـــێ زۆر ڕیگای 
دیکە لە ئـــارادا بێ بۆ چوونـــەژوور(. یەکێک 
لـــە تراژیدییەکانـــی هەڵەی سیســـتەماتیک 
ئەوەیە کە لە رێگای پرۆپاگاندا و بانگەشـــەی 

عاتیفییـــەوە، مێتۆدە هەڵەکە بەســـەر عەرزی 
واقعـــدا بســـەپێنێ کە لـــە ئەنجامـــدا دوو 
حاڵەتدا  یەکـــەم  لـــە  دەبێتەوە:  لـــێ  هۆی 
ناچار دەبـــێ بکەویتە حاڵەتـــی بەرگریکردن 
لە مێتۆدە هەڵەکە و درگا لەســـەر بەحســـی 
“دەروون پارادایمـــی” دابخـــات و، دووهـــەم 
حاڵـــەت ئەوەیە کە لەهەمبـــەر ڕەخنەگرتندا 
حەســـاس بێت و توندوتیـــژی بنوێنێت. ئەم 
بۆ  تێچـــووی  زۆرترین  هـــەر  نـــەک  دۆخە 
دامـــەزراوە بازرگانی و سیاســـییەکان هەبووە 
بەڵکوو سیســـتەم لە ڕکـــوودەوە بەرەو قەیران 
پەلکێـــش دەکات. کەواتـــە کاتێ سیســـتەم 
وڵام ناداتـــەوە عەقڵانیتریـــن کار داننـــان بە 

مێتۆدەکەیە. ناکاراییـــی  و  هەڵەبوون 
٢- لێکدانەوە و پشـــکنین: مرۆڤی ســـەدەی 
بیســـت و یەکەم لە ســـەردەمێکی زۆر ئاڵۆزدا 
دەژیـــت. ئاڵۆزیـــی )پیچیدگـــی( هۆکارێکی 
دیاریکەرە بۆ گشـــت دیاردە سروشـــتییەکان 
و هەروەهـــا ئەو دیاردانەی بەدەســـتی مرۆڤ 
بەرهەم دێـــن. کەواتە چەمـــک و ئاماژەکانی 
نێو ڕێکخـــراوەدا  لـــە  ئالۆزی دەشـــێ هەم 
هەســـت پێ بکرێـــن و هەم لـــەو ژینگەیەدا 
پێشـــتر  دامەزراوە.  تێدا  ڕێکخراوەکـــەی  کە 
و لە ســـەدەی ڕابـــردوودا “یاســـای نیوتۆن” 
بەسەر گشـــت بوارەکانی زانســـت و تەنانەت 
پێیان  نیوتۆنیستەکان  بوو.  زاڵ  سیاسەتیشـــدا 
وابوو جیهان لە کۆمەڵێ سیســـتەمی ڕاســـت 
و تەکـــووز پێکهاتـــووە کـــە بە پێی یاســـا 
جەبرییەکانـــی سروشـــت، لـــە جووڵەدایە و 
ئێمـــە دەتوانیـــن پێشـــبینییان بکەین. ئەم 
مۆدێلـــە وا دەردەخات کـــە مەعلوولەکان بە 
شـــێوەیەکی هێـــڵ- ئاســـاییانە دەرەنجامی 
هۆکارێکـــی تایبەتـــن. بەڵام زانســـتی ئەمرۆ 
لـــە کۆمەڵێ  لـــەوە دەکات کە جیهان  باس 
سیســـتەم پێک هاتـــووە کە لـــە “هیچەوە” 
داهێنەرانە  بەشـــێوەیەکی  دەبێت،  دروســـت 
کار دەکات و هەروەهـــا دەرکەوتەکانـــی ئەم 
دۆخـــە مەجالـــی پێشـــبینیکردن بە کەس 

نـــادەن چونکە بە هەڵکەوت )تصادفی( ســـەر 
هەڵدێنـــن. هەڵبەت لەم پارادایمە نوێیەشـــدا 
لە  )جبـــری(  دێتەرمینیســـتی  یاســـایەکی 
سیســـتەمەکان  کە  دەڵێ  پێمان  واتە  ئارادیە، 
لـــەم پارادایمـــەدا پێـــڕەوی لە ســـیکلێکی 
بـــەردەوام دەکەن کە لـــە بێنەزمییەوە بەرەو 
نەزم و لـــە نەزمەوە بـــەرەو بێنەزمی دەچن، 
ئـــەم بۆچوونە بـــە تیۆریی ئاڵۆزیـــی6 ناوزەد 
تیۆرییەکی  پەیوەندییـــەدا  لـــەم  هەر  کراوە. 
دیکـــە بە نـــاوی تیۆریی بێنەزمـــی٧ هاتۆتە 
نێـــو دونیـــای زانســـتەوە کە ئێمـــە بەرەو 
پارادایمێکـــی نوێ پـــاڵ پێوەدەنێت، هەڵبەت 
تیـــۆرە زۆر خاڵـــی هاوبەشـــی لەگەڵ  ئەم 
تیۆریی ئالۆزییشـــدا هەیە. پرۆفســـۆر کاترین 
هێلـــز )١٩٩٠( لـــە شـــرۆڤەکردنی تیۆریی 
ئاڵـــۆزی  بێنەزمیـــدا دەڵـــێ: بێنەزمـــی و 
شـــێوازێکە لـــە بێنەزمییەکـــی بەنەزم8یاخۆ 
نەزم لـــە بـــێ نەزمیـــدا. بۆیـــە بێنەزمن؛ 
چونکە توانای پێشـــبینی کردنمـــان نییە و، 
بۆیە بەنەزمـــن؛ چونکە بڕشـــت )قطعیت( و 
زەبروزەنگـــی تێدا بەدی دەکرێـــت. هەڵبەت 
کاتێ بـــاس لە بڕشـــت دەکرێ مەبەســـت 
لەوەیە کـــە لە هەناوی بێنەزمیدا شـــیوازێک 
لـــە نـــەزم بـــەدی دەکرێت کە هـــۆکاری 
دەرەکیـــی نییە بەڵکوو بێنەزمـــی لە هەناوی 
خۆیدا هەڵگری یاســـایەکە کـــە ناچارە بەرەو 
نـــەزم بـــڕوات )Hayles 1990(. بۆ زیاتر 
پارادایمی  جیاوازییەکانی  کردنـــی  پێ  دەرک 
نیۆتۆنـــی و پارادایمی بێنەزمی لەمەر پرســـی 
بەرێوەبـــەری و ڕێکخســـتندا هـــەوڵ دەدەم 

لێـــرەدا بەراوردێکی کـــورت بکەم.
لە  کۆمەڵایەتی  ژینگـــەی  نیوتۆنی:  پارادایمی 
پارادایمـــی نیوتۆنیدا ســـادە و دینامیکییە و 
وا مەزنـــدە دەکرا کە توانای پێشـــبینیکردنی 
هەیە.  کۆمەڵایەتییەکانمان  ڕەفتـــارە  گشـــت 
دیدێکـــی میکانیکیمـــان بـــۆ سیســـتەم و 
ڕێکخـــراوەکان هەبـــوو و پێمـــان وابوو کە 
مەعلوول(  )عیللەت-  “هۆکار-بەرکار”  یاســـای 

بـــە ســـەر گشـــت دیاردەکاندا زاڵـــە و لەو 
شـــوێنانەدا کە یاســـای عەقڵانـــی وڵامی بۆ 
ڕێگای  لـــە  نەدەبوو،  نادیـــارەکان  هـــۆکارە 
دۆخەکەیـــان  شـــڕۆڤەی  ســـادەکردنەوەوە 
دەکـــرد بۆ نموونە یاســـای کێـــش )جاذبە(. 
لـــە پارادایمـــی نیوتۆنیدا )لێرەدا مەبەســـت 
سیاســـەتە( پرســـی کارایی بە پێی بارستاییی 
و  دەکرا  پێناســـە  ئایدیالـــۆژی  و  زانیـــاری 
ڕێکخـــراوە وەک دامـــەزراوەی بەرهەمهێنانی 
بڕیاردان  ناوەنـــدی  بۆیـــە  دەناســـرا،  ئایدیا 
هەمیشـــە لە بازنەیەکی چەند کەســـیدا چڕ 
دەبووەوە )ســـێکتاریزم( و لە ئەنجامدا ئەرکی 
ســـەرەکیی بەڕێوەبـــەران پاراســـتنی دۆخی 

ئارایـــی بوو.
ـــی  ـــەی کۆمەڵایەت ـــی: ژینگ ـــی بێنەزم پارادایم
لـــە پارادایمـــی بێنەزمیـــدا ئاڵـــۆز و پلاســـتیکییە 
و بـــەم چەشـــنە زۆر زەحمەتـــە ڕەفتـــارە 
کۆمەڵایەتییـــەکان پێشـــبینی بکرێـــن. لـــەم 
ـــێن  ـــدی وەک ماش ـــراوە چی ـــەدا ڕێکخ پارادایم
ـــی  ـــوو وەک ئورگانێک ـــت بەڵک ـــێ ناکرێ ـــاو ل چ
ـــراوەکان  ـــەزراوە و ڕێکخ ـــەیری دام ـــدوو س زین
ـــە پێـــی یاســـای  دەکرێـــت. دیـــاردەکان نـــەک ب
هۆکار-بـــەرکار بەڵکـــوو وەک پەیوەندییەکـــی 
لـــە  دەکرێـــن.  ڕەچـــاو  “تەعامولـــی” 
ـــەی  ـــراوە ئاخێزگ ـــدا ڕێکخ ـــی بێنەزمی پارادایم
ـــا  ـــوو پەن ـــاوە، بەڵک ـــا نەم ـــی ئایدی بەرهەمهێنان
ـــە  ـــات ک ـــەک دەب ـــەر چەشـــنە ئایدیای ـــۆ ه ب
ــە و  ــەندووییی ڕێکخراوەکـ ــۆکاری گەشەسـ هـ
ـــی  ـــە جیاوازەکان ـــەوەی ئۆرگانیزم ـــالاک کردن چ
ـــاردان  ـــدی بڕی ـــرەدا ناوەن ـــت. لێ ـــتەم بێ سیس
ـــە  ـــەوە بەڵکـــوو ب ـــد کەســـدا چـــڕ نابێت ـــە چەن ل
ـــارەکان  ـــەر بڕی ـــەڵ” لەس ـــی بەکۆم ـــی “ژیری پێ
ــی،  ــی بەڕێوەبەرایەتـ ــەوە و ئەرکـ ــاغ دەبنـ سـ
ــوو  ــی بەڵکـ ــی ئارایـ ــتنی دۆخـ ــەک پاراسـ نـ

ــە. ــان و نوێخوازییـ داهێنـ
بەم چەشـــنە ســـەردەمی ئێمە، لە پارادایمی 
نیوتۆنی تێپەڕیوە و بـــەرەو پارادایمی بێنەزمی 
سروشـــتییە  زۆر  کەواتە  نـــاوە،  هەنـــگاوی 

کـــە گۆڕانێکـــی بنچینەیی لـــە هەلومەرجی 
پێکهاتبێت  ژینگەی کۆمەڵایەتیدا  و  سیاســـی 
کە حەتمـــەن دەرفەتی کارکـــردن بۆ حیزب 
یاخۆ بزوتنەوەیەکی سیاســـی ئاڵۆزتر دەکات و 

لـــە زۆر حاڵەتدا دەبێتە هـــۆی ڕکوود.
وتارەدا  ئەم  لە ســـەرەتای  3- چارەســـەری: 
باســـمان لەوە کرد کە پارامێتری”چارەسەری” 
لـــە پەنای پارامێتری “پرس” و “ســـەردەم”دا 
زۆر گرنگـــە و پێویســـتە ســـەرنجی تایبەتی 
پـــێ بدرێـــت. چارەســـەری لـــە کولتوری 
ئێمەدا هەمیشـــە ڕەهەندێکی نەســـیحەتاویی 
هەبووە، واتە هەر کەســـێ لـــە جێی خۆیەوە 
هەڵدەســـتێ و وەک ڕیشســـپییەکی ماقووڵ 
دڵســـۆزی دەکات و ڕێـــکار و چارەســـەری 
پێشکەشـــی لایەنەکان دەکات. لـــە ئەنجامدا 
لە  سیاســـییەی  لایەنـــە  ئەو  یاخـــۆ  کەس 
لە  هەمیشـــە  دەژیت،  قەیراناویدا  دۆخێکـــی 
هەمبـــەر ئـــەو چارەســـەرییە حەکیمانەیەدا 
وتارە  ئـــەم  دەبێت.  ئاڵۆزتـــر  و  حەساســـتر 
هـــەوڵ دەدا خـــۆی لەو دۆخـــە کەلتوورییە 
دوور ڕاگرێ و سروشـــتییە کـــە باس کردن 
لە چارەســـەری- لەم وتـــارەدا - پێڕەوی لەو 
ڕەوتـــە ڕۆتینییە ناکات کە وەک ڕیشســـپی 
دۆخـــە  ئاراســـتەی  ڕێگاحـــەل  و  ڕێـــکار 
قەیراناوییـــەکان بکات. هەڵبەت چارەســـەری 
بە زمانی زانســـتییانە، پێـــڕەوی لە مۆدێلێک 
دەکا کـــە لە زانســـتدا کاری پـــێ دەکرێت. 
کەواتە ئێمە پێویســـتیمان بە پێناســـەیەکی 
زانســـتی هەیە بـــۆ هەر ســـێ پارامێترەکان. 
شـــێوەیەکی  بـــە  دەدەم  هـــەوڵ  لێـــرەدا 
فورموولەکـــراو چەمکـــی ســـەردەم، پرس و 

چارەســـەری بخەمـــەوە بەرباس.
پارامێتری ســـەردەم، بە زمانێکی زۆر ســـادە، 
پەیوەندیـــی بە جووڵـــە و گۆڕانـــەوە هەیە. 
کاتێ باس لـــە جووڵە دەکەین مەبەســـتمان 
یەک شـــتە: ڕەوت و دیاردەکان بە گوزەرێکی 
هەنووکە،  )دەســـپێک،  تێدەپـــەڕن  زەمانیدا 
داهاتـــوو( و کاتـــێ باس لە گـــۆڕان دەکەین 

مەبەســـتمان گۆڕانـــکاری لـــە چەندایەتی و 
چۆنایەتیـــی دیاردەکانـــە کە بەپێـــی زەمان 
بریتییە  پرس  پارامێتـــری  مانای  دەردەکەون. 
لە مـــەودای نێوان دۆخی ئارایـــی )موجود( و 
دۆخی ئیدەئـــال )مطلوب( کە ئـــەم مەودایە 
پڕە لە دیاردەی نەناســـراو و هـــۆکاری نادیار 
)مجهولات و معلولات(. وەک لەم پێناســـەیەدا 
هەیە  جیاوازیی  پـــرس،  چەمکی  دەردەکەوێ 
لەگـــەڵ گرفتـــدا چونکـــە گرفت بـــاس لە 
کۆمەڵێ دۆخی نائیدەئـــال دەکات کە بەهۆی 
یـــەک یاخۆ چەنـــد دانە پرس دێتـــە ئاراوە. 
مەبەســـت لـــە چەمکی چارەســـەری ئەوەیە 
کە بە پێـــی ئەو زانیارییانەی لەبەر دەســـتدا 
بدۆزینەوە  پرس  نەناســـراوەکانی  لایەنە  هەن، 
و ڕێگایەکی مســـۆگەر بۆ دەرچوون لە دۆخی 

ئاراییـــەوە بۆ دۆخی ئیدەئـــال ببینینەوە.
جێنریچ ئاڵتشـــوولێر )١٩٤6( لە ســـەردەمی 
ســـۆڤیەتی پێشـــوودا، بنەمایەکی زانستییانەی 
بـــۆ “داهێنـــان و چارەســـەری” هێنایە نێو 
تریز٩   بە داهێنانناسیی  زانســـتەوە کە  جیهانی 
ناوی دەرکـــرد. تریـــز )TRIZ( کورتکراوەی 
ئینگلیسیدا  لە  و  دەســـتەواژەیەکی ڕوســـییە 
 Theory of Inventive Problem( بـــە
Solving( نـــاوەزەد کراوە و ئەمـــرۆ لە لقە 
جیاوازەکانی زانســـتدا ســـەرنجی پێ دەدرێت. 
ئەگـــەر بمانـــەوەێ بە کورتی و بـــە زمانێکی 
زۆر ســـادە تیۆریی تریز پێناســـە بکەین دەبێ 
بڵێیـــن تریز شـــێواز یاخـــۆ ئالگوریتمێکە بۆ 
چارەســـەری گرفتی داهێنان کە بە مێتۆدێکی 
سیســـتەماتیک هەوڵ بۆ دۆزینـــەوەی هۆکارە 
ناســـتانداردەکان دەدات و لـــە ئەنجامـــدا بە 
چارەســـەری  مێتۆدۆلۆژییانـــە  شـــێوەیەکی 
)گلســـتان هاشمی ١38١(.  پێشکەش دەکات 
وەک بـــاس کرا تریـــز لە زۆربـــەی بوارەکانی 
زانســـتدا دەکار دەکرێ و من هـــەوڵ دەدەم 
مۆدێلـــی تریز لـــە پەیوەندی بـــە نێوەرۆکی 
ســـەرەکیی ئەم وتـــارە بەکار بێنـــم، چونکە 
ڕێکارەکانـــی تریز خۆی لە چـــل دانە بنەمادا 

دەبینێتەوە کـــە لەم وتارەدا ناپەرژێینە ســـەر 
گشـــتیان. کەواتە ســـوود وەرگرتن لە مۆدێلی 
تریز لـــە پەیوەندی بە ڕکوود و چارەســـەری 
ڕکـــوود بە مانـــای ئەوەیە کە سیســـتەمێکی 
بێ  لەبەردەســـتدا  زانســـتیمان  و  باوەڕپێکراو 
تاکوو بـــە شـــێوەیەکی ڕێژەیـــی مۆدێلێکی 
مێتۆدۆلۆژییانـــە بـــۆ پرســـی چارەســـەری 

  . ە و ببینینە
کە  تریز  بـــۆ  ســـەرەکی  بنەمـــای  چـــوار 
پێویســـتە بۆ پرســـی داهێنان و چارەسەری 

لە: بریتین  بکرێـــن  ڕەچـــاو 
1. ڕەچاوکردنـــی ڕەوەندی قۆنـــاغ بە قۆناغ، 
واتـــە بۆ دیتنەوەی چارەســـەری پیویســـتە 
هەنگاو لـــە دوای هەنـــگاو هەڵێنینەوە و بە 
شـــیوەیەکی سیســـتەماتیک گرفتەکان یاخۆ 
ئـــەو هۆکارانـــەی - بـــۆ نموونـــە دیاردەی 
ڕکوودیـــان لەگەڵ خۆیاندا هێنـــاوە- یەک بە 

ببینرێتەوە بـــۆ  یەک چارەســـەریان 
2. ریزکردنـــی ڕێگاچارەکان لـــەلای یەک بۆ 
ئیدەئالتر هەڵبژێرین. ئەوەی چارەســـەرییەکی 
3. چارەســـەرییەکان توانای تاقیکارییان هەبێ 

واتە مۆدێلێکی ســـتاندارد بن.
4. دەرەنجامی ئەو چارەسەرییانە وەک بنەمایەک 
چوار  نێوەدا  لەم  بەڵام  بن.  بەهێز  داهێنان  بۆ 
ڕاستەوخۆ  کە  هەن  گرینگ  سیستەمی 
پەیوەندییان بە بنەماکانی چارەسەرییەوە هەیە، 
پرسی  کاتێ  بۆنموونە  پرس،  ناسینی   -١ واتە: 
بنەماکانی  دەبێ  سەرەتا  ئاراوە،  دێتە  ڕکوود 
پێناسەی ڕکوود بناسین. ٢- فورمولبەندیکردنی 
ڕێکارانەی  ئەو  دوای  لە  گەڕان   -3 گرفتەکان، 
تاقی  هاوشێوە  پرسێکی  چارەسەریی  بۆ  پێشتر 
ئالگوریتـمێکی  هەڵبژاردنی   -٤ کراونەتەوە، 

گونجاو. 
ئەوەی تا ئێســـتا باســـمان کرد لە ڕاســـتیدا 
دەردەخات  چارەســـەری  پرســـی  ئاڵۆزیـــی 
و لـــە هەمان کاتـــدا پێمان دەڵێـــت ئەگەر 
چارەســـەری بە پێـــێ مۆدێلێکی ســـتاندارد 
دیاری نەکرێت، نەک هەر گرفت و کێشـــەکان 

دەبن.  ئالۆزتریش  بەڵکـــوو  ناکات  چارەســـەر 
لە ڕاســـتیدا یـــەک لە هـــۆکارە بەهێزەکانی 
یاخۆ  ناو حیـــزب  -لـــە  ڕکوودی سیاســـی 
بزووتنەوەیەکی سیاســـی-  پێشکەشـــکردنی 
ڕێـــکاری ئاماتۆڕانە و هەڵەی سیســـتەماتیکە، 
کـــە هەم دەبێتـــە هۆی ئاڵۆزکردنی پرســـی 
ڕکـــوود و هـــەم ڕێکخراوەکان بـــە ڕادەیەک 
حەســـاس دەکەن کە چاوپۆشـــی لە پرسیارە 

ســـەرەکییەکە، واتە ڕکـــوود، بکەن.

دواوتە و کۆتایی
ـــی  ـــە دیاردەیەک ـــوو ب ـــەت ب ـــارە تایب ـــەم وت ئ
ـــوودی سیاســـی. وەک  ـــاوی ڕک ـــی بەن هەنووکەی
ـــێ دا،  ـــان پ ـــیدا ئاماژەم ـــی چەمکناس ـــە بەش ل
هەتـــا ئێســـتاش پێناســـەیەکی تۆکمـــە بـــۆ 
ـــە  ـــەڵام ئێم ـــە. ب ـــارادا نیی ـــە ئ ـــە ل ـــەم چەمک ئ
بـــاش دەزانیـــن کـــە ڕکـــوودی سیاســـی 
ـــرێ  ـــاس دەک ـــرێ، ب ـــێ دەک ـــە، هەســـت پ هەی
تۆمەتبـــار  پـــێ  یەکتریشـــی  تەنانـــەت  و 
دەزانیـــن  ئـــەوەش  هەڵبـــەت  دەکەیـــن. 
کـــە چەمکـــی ڕکـــوودی سیاســـی، لەگـــەڵ 
ــی و  ــتی سیاسـ ــی و شکسـ ــی سیاسـ قەیرانـ
هەروەهـــا ئاشـــبەتاڵدا جیاوازیـــی هەیـــە. لـــە 
میانـــەی ئـــەم وتـــارەدا باســـمان لـــە ســـێ 
ـــازیی  ـــۆ بەستێنس ـــرد ب ـــەرەکی ک ـــۆری س فاکت
ڕکـــوودی سیاســـی؛ یەکـــەم، زەمینـــەی 
ــترۆکتۆری  ــەم، سـ ــوو، دووهـ ــی بـ کۆمەڵایەتـ
ـــی و ســـێهەم، دامـــەزراوەی سیاســـی  کۆمەڵایەت
بـــوو. ڕکـــوودی سیاســـی دۆخێکـــی کاتییـــە 
ــو  ــەم لەنێـ ــگا و هـ ــە کۆمەڵـ ــەم لـ ــە هـ کـ
ــدەدات.  ــەر هەڵـ ــیدا سـ ــەزراوەی سیاسـ دامـ
کاتـــێ بـــاس لـــە دۆخـــی کاتـــی دەکەیـــن 
مەبەســـتەکەمان ڕوونـــە، واتـــە ڕکـــوودی 
ــە  ــی مێژوویییـ ــی قۆناغێکـ ــی بەرهەمـ سیاسـ
ــی و  ــی ئارایـ ــی نەزمـ ــت بنەماکانـ ــە گشـ کـ
ســـەقامگرتووییی سیســـتەمەکانی تووشـــی 
ئاڵەنگاریـــی کـــردووە. کەواتـــە ڕکـــوودی 
ـــە  ـــە، چونک ـــی نیی ـــی لەخۆیـــدا مەترس سیاس

ـــەی  ـــەو کات ـــا ئ ـــی، ت ـــی کات ـــەر دیاردەیەک ه
ڕێـــگای چارەســـەریی بـــۆ هەبـــێ، شانســـی 
دەربازبوونیشـــی هەیـــە. بـــەڵام یەکێـــک لـــە 
ـــی،  ـــوودی سیاس ـــەر ڕک ـــۆ س ـــییەکان ب مەترس
ــە  ــیۆماتیکە کـ ــی ئاکسـ ــی ڕەوتـ بەهێزکردنـ
لـــەم وتـــارەدا هاتـــە بـــەر بـــاس، هەروەهـــا 
ـــتی  ـــی ئاس ـــوود و دابەزین ـــە ڕک ـــان ب دان نەن
تۆلێرانســـی دامـــەزراوە سیاســـییەکانە لـــە 
دۆخـــە  ئـــەم  ڕەخنەگرتنـــدا.  هەمبـــەر 
نـــەک هـــەر یارمەتـــی بـــە دەربازبـــوون لـــە 
ڕکـــوود نـــادات بەڵکـــوو زەمینـــەی قەیـــران 
و دواتـــر شکســـتی سیاســـی بـــۆ دامـــەزراوە 

سیاســـییەکان خـــۆش دەکات.
یەکێک لـــە گرفتە ســـەرەکییەکان لە کاری 
کاتێ  کە  ئەوەیـــە  سیاســـییەکاندا  دامەزراوە 
گۆڕان  بۆ  هـــەوڵ  دامەزراوانە  ئـــەو  ڕێبەریی 
دەدەن،  ڕێکخراوەکانیـــان  چالاککردنـــی  و 
بـــێ ئـــەوەی خۆیان هەســـت پـــێ بکەن 
دەوەســـتنەوە  ڕەوتانەدا  ئـــەو  بەرانبـــەر  لە 
هاوســـەنگی   دروســـتکردنی  هۆی  دەبنە  کە 
لـــە ڕێکخراوەکـــەدا. واتـــە ڕێبەرایەتـــی لە 
کاتـــی بردنەپێشـــی بەرنامەکەیدا هەســـت 
دەکا لـــە شـــوێنێکدا گرفتێـــک هەیـــە و 
خێراییـــی کار و پلانەکانی کـــەم دەکاتەوە، 
لە کاری  نادۆزێتـــەوە.  بەڵام ســـەرچاوەکەی 
دیاردە  بەو  ســـەرنج  گرنگە  زۆر  ڕێکخراوەییدا 
و ڕەوتانـــە بدەین کە لە بەرانبـــەر پرۆژەکاندا 
خۆڕاگـــری دەکەن. ئەو خۆڕاگرییە پێویســـتە 
ڕەقیب.  نەک  بکرێن  ڕەچاو  هاوســـەنگ  وەک 
ئەگەر ئەو هاوســـەنگییە خۆڕاگرە، بەشـــێوەی 
نهێنـــی چالاکی بـــکات و ڕێبەرایەتیی حیزب 
یاخـــۆ سیســـتەمی سیاســـیی وڵات بایەخی 
پـــێ نەدات، لە ڕاســـتیدا زەمینە بۆ ترســـی 
دامەزرێنەکراو و لـــە ئەنجامدا کورتخایەنبوونی 
پـــڕۆژەکان خـــۆش دەکات کە پێشـــتر لەم 
وتارەدا هاتە بەرباس. ڕێبەرایەتییەکی وشـــیار 
و زانا پیویســـتە ڕێگا بـــۆ خۆنواندن و چالاک 
کردنـــی ئەو هاوســـەنگییە نهێنییانە بدات کە 
نهێنی خەریکە  ترســـانا و بەشـــێوەیەکی  لە 
خۆراگری دەکەن. لە ڕاســـتیدا لـــە پڕۆژەی 

هاوســـەنگی  چێکردنی  سیاســـیدا،  چالاکیی 
لەنێـــوان هاودژەکاندا بابەتێکـــی گرنگە. لەم 
پێناوەدا بۆ زیاتر تیشـــک خستنەســـەر پرسی 
هاوســـەنگی بە پێویســـتی دەزانم ئاماژەیەکی 
کورت بە ئەســـڵی لوشـــاتیلیە لـــە کیمیادا 
بدەم کە دەشـــێ وەک بنەمایەک بۆ پرســـی 
کۆمەڵایەتییـــش ڕەچاو بکـــرێ. هێنری لوئی 
ساینتیســـتێکی   )١٩36-١85٠( لوشـــاتیلیە 
بـــواری کیمیا بوو لە فەڕانســـە. لوشـــاتیلیە 
بـــواری کیمیادا  لە  لێکۆڵینـــەوە  لە کاتـــی 
بـــەم ئەنجامە گەیشـــت کە سیســـتەمێکی 
هاوســـەنگ، هەمیشـــە لە بەرانبەر گۆڕانکاری 
و پارامێترەکانـــی دەوروبەریـــدا کاردانەوە لە 
خۆی پێشـــان دەدات و تووشـــی ناهاوسەنگی 
دەبێـــت. بۆ ئـــەوەی ئـــەم ناهاوســـەنگییە 
لەگەڵ  خـــۆی  ناچارە  بکاتـــەوە،  قەرەبـــوو 
واقعیەتدا ســـازگار بکات و لە ئەنجامدا بەرەو 
هاوســـەنگییەکی نوێ دەچێت. کەواتە ڕەخنە، 
قەوارەی  تەنانـــەت  و  جیـــاواز  خوێندنەوەی 
نوێی سیاســـی، لـــە خۆیدا باس لـــە بوونی 
هاوســـەنگییەکی جیاواز و ســـەربەخۆ دەکەن 
کە ئەگەر لەگەڵ دامەزراوە سیاســـییەکان لە 
دێمۆکراتیکدا  و  ڕەخنەگرانە  هاوپەیوەندییەکی 
بن، ئـــەوا دامەزراوەکان وێـــران ناکەن بەڵکوو 
بەم  نۆێیـــان دەبەن.  بەرەو هاوســـەنگییەکی 
چەشـــنە و لە کۆتاییـــی ئەم وتـــارەدا بەم 
پێشـــمەرج  “باشـــترین  کە:  دەگەین  ئاکامە 
لـــە ڕکوودی سیاســـی، کۆتایی  بەرگرتن  بۆ 
هێنان بـــە ڕوانینی کۆنتـــرۆڵ و بێمتمانەییە 
و هەروەها گرتنەپێشـــی هاوپەیوەندی لەگەڵ 
دیـــاردەی فرەهاوســـەنگییە کـــە پارادایمی 
ســـەردەمیانە  زەروورەتێکی  وەک  بێنەزمـــی 

هێناویەتی”. خۆیـــدا  لەگەڵ 

پەراوێزەکان:
1.Political Stagnation
2.Late Modernity
3.Risk Society
4.variable
5.Accumulation
6.Complexity Theory

7.Chaos Theory
8.Olderly Disorder
9.TRIZical Creanovatology

